
2019 թվականի                -ի  N           - Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան Հայաստանի Հանրապետության կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3, 4, 5, 8, 11 և 11.1 հավելվածներում կատարել փոփոխություններ և լրացումներ` համաձայն NN 1, 2, 3, 4 և 5  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:















ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ


1. Անհրաժեշտությունը
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ` նախագիծ) մշակվել է «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի 23-րդ հոդվածի 3-րդ մասի և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման 2-րդ կետի 4-րդ ենթակետով հաստատված N 14 հավելվածի 3-րդ կետի 2-րդ ենթակետի դրույթի պահանջներին համապատասխան:
 Նախագծի մշակման անհրաժեշտությունը պայմանավորված է ընտանեկան և սոցիալական նպաստների (այսուհետ՝ նպաստ) համակարգում նպաստառուների համար կայուն եկամտի ստեղծմանն ուղղված համակարգի ներդրման նպատակով: Խնդրո առարկայի լուծման մեխանիզմներից մեկը դիտարկել ՀՀ կառավարության 17.04.2014թ. N534-Ն որոշմամբ հաստատված աշխատաշուկայում անմրցունակ անձանց անասնապահությամբ զբաղվելու համար աջակցության տրամադրման հնարավորությունը՝ առաջնահերթություն սահմանելով սոցիալական դեպքի վարման շրջանակներում՝ զբաղվածության տարածքային կենտրոն ուղղորդված նպաստառու ընտանիքի անդամների համար: 
Արդեն իսկ ՀՀ կառավարության 17.04.2014թ. N534-Ն որոշման համապատասխան փոփոխությունը, որը նպաստառու ընտանիքների անդամների համար սահմանում է առաջնահերթություն զբաղվածության բոլոր ծրագրերում ընգրկվելու հարցում, սահմանված կարգով ներկայացվել է ՀՀ վարչապետի աշխատակազմ: 
[bookmark: _GoBack]Միջազգային փորձը, ինչպես նաև Հայաստանում ՄԱԿ-ի պարենի և գյուղատնտեսության կազմակերպության, Վորլդ Վիժն հասարակական կազմակերպության կողմից նախարարության հետ համագործակցված իրականացված ծրագրերը՝ համապատասխանաբար «Նպաստ +» և «Աղքատության փուլային հաղթահարման ծրագիր», նախատեսում են տնտեսական, մասնավորապես անասնապահությամբ զբաղվելու համար տրամադրվող աջակցությունը (բնաիրային՝ անասնագլխաքանակի տեսքով) զուգահեռել ընտանեկան կամ սոցիալական նպաստի իրավունքը 12 ամիս պահպանելու հետ: Մասնավորապես, Վորլդ Վիժն կազմակերպության կողմից իրականացվող «Աղքատության փուլային հաղթահարման ծրագրում» ընդգրկված ընտանիքների 90%-ի մոտ  ընթացիկ գնահատման արդյունքներով գրանցվել է եկամուտների աճ՝ միջինում 55%_ի չափով, ընդ որում ընտանիքների 48%-ը դուրս են եկել ծայրահեղ աղքատությունից: Ծրագիրը դեռևս ընթացքի մեջ է: 
Առաջարկվում է ՀՀ կառավարության 17.04.2014թ. N534-Ն որոշմամբ հաստատված աշխատաշուկայում անմրցունակ անձանց անասնապահությամբ զբաղվելու համար աջակցության տրամադրման հնարավորությունը կիրառել լրացուցիչ 1000 ընտանիքների համար, նրանց ընտրելով նպաստառու՝ անասնապահությամբ զբաղվող 29100 ընտանիքներից: Այս աշխատանքներն իրականացվելու են սոցիալական աջակցության տարածքային մարմինների և զբաղվածության տարածքային կենտրոնների մասնագետների համատեղ աշխատանքի միջոցով՝ սոցիալական դեպքի վարման շրջանակներում: ՀՀ կառավարության 30.01.2014թ. N145-Ն որոշման փոփոխությունը, որը կապահովի ծրագրում ընդգրկվելու պարագայում նպաստի իրավունքի պահպանման դրույթը, առաջիկա օրերը դրվելու է պաշտոնական շրջանառության մեջ:

2.Ընթացիկ իրավիճակը և խնդիրները
Զբաղվածության պետական գործակալությունը ուսումնասիրելով զբաղվածության ծրագրերի իրականացման ընթացքը և գնահատելով մինչև տարեվերջ իրականացման հնարավորությունները պարզեց, որ ներքոհիշյալ ծրագրերում կընդգրկվեն նախատեսվածից քիչ շահառու: Դրանք են.
1. «Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում»  ծրագիրը, որին ՀՀ 2019 թվականի պետական բյուջեով նախատեսվել է հատկացնել 242,500.0 հազար դրամ՝ 1175 անմրցունակ անձանց աշխատանքի տեղավորման համար: Մինչև տարեվերջ ըստ կանխատեսումների կընդգրկվի 805 շահառու (5 շահառու՝ ծրագրի ա/ ենթակետով և 800 շահառու՝ բ/ ենթակետով: Արդյունքում ավելացած ֆինանսական միջոցների չափը կկազմի 80,000.0 հազ. դրամ:
2. «Աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի փոխհատուցման և հաշմանդամություն ունեցող անձին ուղեկցողի համար դրամական օգնության տրամադրում» ծրագիր.
Ծրագրին պետական բյուջեով հատկացնել է 34,650.0 հազար դրամ՝ 100 շահառուի համար: Նախատեսվում է, որ մինչև տարեվերջ ծրագրում կընդգրկվի 40 շահառու և ավելացած ֆինանսական միջոցների չափը կկազմի 20,000.0 հազ. դրամ:
3. «Ձեռք բերված մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում» ծրագիր.
Ծրագրին պետական բյուջեով նախատեսվել է հատկացնել 132,885.9 հազար դրամ՝ 600 շահառուի համար: Նախատեսվում է, որ մինչև տարեվերջ ծրագրում կընդգրկվի 400 շահառու և ավելացած ֆինանսական միջոցների չափը կկազմի 44,000.0 հազ. դրամ:
4. «Գործազուրկներին այլ վայրում աշխատանքի տեղավորմանն աջակցություն» ծրագիր.
Ծրագրին պետական բյուջեով նախատեսվել է հատկացնել 19,030.0 հազար դրամ՝ 22 շահառուի համար: Նախատեսվում է, որ մինչև տարեվերջ ծրագրում կընդգրկվի 15 շահառու և ավելացած ֆինանսական միջոցների չափը կկազմի 6,000.0 հազ. դրամ:
5. «Սեզոնային զբաղվածության խթանման միջոցով գյուղացիական տնտեսության աջակցության տրամադրում» ծրագիր
Ծրագրին պետական բյուջեով նախատեսվել է հատկացնել 605,308.0 հազար դրամ՝ 2400 ծրագրի համար: Նախատեսվում է, որ մինչև տարեվերջ կիրականացվի 1520 ծրագիր և ավելացած ֆինանսական միջոցների չափը կկազմի 180,000.0 հազ. դրամ:
Բացի վերը նշվածից, ֆինանսական միջոցների տնտեսումներ առկա են նաև ՀՀ 2019 թվականի պետական բյուջեի 10-րդ բաժնի 04 խմբի 01 դասի «1011 Անապահով սոցիալական խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» ծրագրով, որից 285,000.0 հազ. դրամը հնարավոր է ուղղել ստորև նկարագրվող զբաղվածության ծրագրի իրականացմանը: 

3.Հայաստանի Հանրապետության 2019 թվականի պետական բյուջեի ծրագրերի ֆինանսական միջոցների 4-րդ եռամսյակում ավելացումների ընդհանուր գումարը կազմում է՝ 615,000.0 հազ. դրամ, այդ թվում.
Հաշվարկը կատարվել է հիմք ընդունելով ՀՀ կառավարության 17.04.2014թ. N 534 որոշման Հավելված N 16-ով հաստատված Կարգի առանձին դրույթներից, մասնավորապես.
53-րդ կետի 1-ին ենթակետով, անձին մեկ տարի ժամկետով տրվով գումարը կազմում է 330.0 հազ. դրամ (55.0 նվազագույն ամսական աշխատավարձ /2 x 12 ամիս).
53-րդ կետի 2-րդ ենթակետով՝ կենդանիների և համապատասխան քանակի ականջապիտակների ձեռքբերման համար, անձին տրվող միանվագ գումարը կազմում է 350.0 հազ. դրամ.
53-րդ կետի 3-րդ ենթակետով, անասնակերի ձեռքբերման համար անձին տրվող միանվագ գումարը կազմում է առավելագույնը 230.0 հազ. դրամ.
53-րդ կետի 3-րդ ենթակետով, անասնաբույժին յուրաքանչյուր ծրագրի մասով մեկ տարի տրվող գումարը կազմում է 132.0 հազ. դրամ (55.0 նվազագույն ամսական աշխատավարձ x 20% x 12 ամիս) 
Ընդամենը մեկ ծրագրի համար պահանջվող գումարը կազմում է 1042.0 հազ. դրամ: Սակայն Կարգի 5-րդ կետի համաձայն Ծրագրի շրջանակներում տրամադրվող աջակցության առավելագույն արժեքը մեկ միլիոն դրամ է, ուստի մեկ տարվա համար ծրագրի գումար է սահմանվում 1000.0 հազ.դրամը: Իսկ 42.0 հազ. դրամի պակասը ընկնում է կենդանիների և համապատասխան քանակի ականջապիտակների, ինչպես նաև անասնակերի ձեռքբերման համար նախատեսված գումարների վրա, հաշվի առնելով դրանց ձեռքբերման գների հնարավոր տարբերությունները՝ համապատասխանաբար՝ 26.0 հազ.դրամ և 16.0 հազ.դրամ:
Հիմք ընդունելով լրացուցիչ 1000 ծրագրի իրականացման անհրաժեշտությունը, ընդամենը ծրագրի համար պահանջվող գումարը կազմում է՝ 1,000,000.0 հազ.դրամ (1000 ծրագիր x 1,000.0 հազ.դրամ): 2019թ. նոյեմբեր-դեկտեմբեր ամիսների համար մեկ ծրագրի արժեքը կազմում է 615.0 հազ.դրամ ((27.5 + 11.0) x 2 ամիս + 350.0 - 26.0+230.0- 16.0), կամ կպահանջվի 615,000.0 հազ.դրամ (615.0 x 1000 ծրագիր): Իսկ մնացած 10 ամիսների գումարը՝ 385,000.0 հազ.դրամը ((27.5+11.0) x 10 ամիս x 1000 ծրագիր) ենթակա է վճարման հաջորդ՝ 2020 թվականին:

4.Հայաստանի Հանրապետության 2019 թվականի պետական բյուջեի ծրագրերի ֆինանսական միջոցների պակասեցում`
Լրացուցիչ՝ 4-րդ եռամսյակի համար պահանջվող 615,000.0 հազ. դրամը նախատեսվում է ապահովել ստորև բերված զբաղվածության ծրագրերի իրականացման համար Հայաստանի Հանրապետության պետական բյուջեով 2019թ. նախատեսված գումարների և ՀՀ 2019 թվականի պետական բյուջեի 10-րդ բաժնի 04 խմբի 01 դասի «1011 Անապահով սոցիալական խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» միջոցառման գծով տնտեսված միջոցների հաշվին, համաձայն կից ներկայացվող 1-5 հավելվածների.
1. Հայաստանի Հանրապետության 2019թ. պետական բյուջեի 10.05.01. «12005. Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում» ծրագրի ֆինասական միջոցների պակասեցմամբ՝ 80,000.0 հազ. դրամ. 
 2. Հայաստանի Հանրապետության 2019թ. պետական բյուջեի 10.05.01. «12002. Աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի փոխհատուցման և հաշմանդամություն ունեցող անձին ուղեկցողի համար դրամական օգնության տրամադրում» ծրագրից՝ 20,000.0 հազ. դրամ.
3. Հայաստանի Հանրապետության 2019թ. պետական բյուջեի 10.05.01. «12004. Ձեռք բերված մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում» ծրագրից՝ 44,000.0 հազ. դրամ.
4. Հայաստանի Հանրապետության 2019թ. պետական բյուջեի 10.05.01. «12003. Գործազուրկներին այլ վայրում աշխատանքի տեղավորմանն աջակցություն» ծրագրից՝ 6,000.0 հազ. դրամ.
5. Հայաստանի Հանրապետության 2019թ. պետական բյուջեի 10.05.01. «12006. Սեզոնային զբաղվածության խթանման միջոցով գյուղացիական տնտեսության աջակցության տրամադրում» ծրագրից՝ 180,000.0 հազ. դրամ.
6. Հայաստանի Հանրապետության 2019 թվականի պետական բյուջեի 10.04.01. «12001. Ընտանիքի կենսամակարդակի բարձրացմանն ուղղված նպաստներ» ծրագրից՝ 285,000.0 հազ.դրամ:

5.Տվյալ բնագավառում իրականացվող քաղաքականությունը
Զբաղվածության պետական քաղաքականության նպատակը կայուն զբաղվածության ապահովմանը միտված պայմանների ստեղծումն է, որն իրականացվում է տնտեսության պետական կարգավորման և բնակչության սոցիալական պաշտպանության միջոցով, անհրաժեշտ քանակով և որակով աշխատուժի պահանջարկի բավարարման և առկա աշխատուժի առաջարկի արդյունավետ իրացման ապահովումն է, որը պետք է դիտվի տնտեսական կայուն զարգացման հիմնական պայմաններից մեկը: 

6.Կարգավորման նպատակը և բնույթը
Նպատակ է հետապնդվում հանրապետությունում նվազեցնել գործազրկության մակարդակը, ապահովել կայուն զբաղվածությունը:

7.Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Նախարարության աշխատակազմի ֆինանսատնտեսագիտական և հաշվապահական հաշվառման վարչության և համապատասխան մասնագետները:

8.Ակնկալվող արդյունքը
Զբաղվածության պետական ծրագրերի իրականացման ապահովում:







ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման բյուջեում եկամուտների և ծախսերի ավելացում կամ նվազեցում չի նախատեսվում:
